
BibSiske rozpominanje
1. Tim. 1, 15.

To je zawĕsće wĕrno a jara 
dostojne slowo, zo Chrystus 
jezus je do swĕta přišoł, brĕš- 
nikow zbožnych sčinić!
Zaso smy nowe cyrkwinske lĕto 

nastupili. Wono nam njecha, kaž 
phrodne lĕto, na prĕnim mĕstnje 
te rjane skutki Bože w  stworbje 
před woči stajić, ale nani powĕda 
wo tych wulkich skutkach, kotrež 
je Boh činił k našej zbožnosći. 
Zbožnosć wšak je  za koždu dušu 
to najwažniše. Sy-li zbožny čło- 
wjek, potom ći wšo horjo a wša 
zachodnosć žiwjenja, wšo njezbože 
a wša njeprawdosć swĕta njemo- 
žeja nutřkownu moc zlemić abo 
nutřkowny mĕr wzać. A le kak so 
stanješ zbožny? To bĕSe hižo mło- 
demu Lutherej najwažniša sta- 
rosć. Kak mało so dźensa ludźo, 
wosebje młodźi, wo to procuja! 
Pawoł swojemu młodemu přećełej 
Timothejej piše: To je zawĕsće 
wĕrno a jara dostojne słowo, zo 
Chrystus Jezus je do swĕta přišoł, 
hrĕšnikow zbožnych sčinić. Chry- 
stus je to dokonjał ze swojej nje- 
bjeskej łubosću, kotraž tež w naj- 
hłubje padnjenym čłowjeku hišće 
widźeše poslednje slĕdy Božeje 
podobnosće. Boh bĕše w Chrystusu 
a zjedna swĕt sam ze sobu a nje- 
přicpĕ jim jich hrĕchi.

Zhubjene dźĕći 
Chryst je na swĕće,
Wjesel, wjesel so, křesćanstwo! 
Tuž je cyły adwentski a hodow- 

ny čas wĕrjacym čas, w ko- 
trymž so wjeselimy hłubokosće a 
bohatstwa Božeje hnady. Naša 
hłuboka škoda wšak je hrĕch, 
wotpad wot Boha, žorła žiwjenja. 
Naše iadosće bĕchu nam wažniše 
hač Boža wola. Ludźo so čłowje- 
kow bole boja hač Boha; woni 
mĕnja, zo su mocnarjam tutoho 
swĕta wjace poslušnosće winowaći 
hač Bohu. Ale swjate pismo nam 
praji: Njestrachujće so tych, kiž 
ćĕlo zabija a potom ničo wjace 
činić njemćža. Bojće pak so toho,

kotryž, hdyź je morił, tež moc ma 
ćisnyć do hele. To je Boh, najmoc- 
niši. Toho so łudźo husto dosć 
njeboja. Boh pak je zdobom tež 
najsmilniši.

Swĕt leži w złym. Kajka hida 
a kajke njepopřeće knježitej mjez 
čłowjekami, kiž dyrbja so t.ola čuć 
jako dźĕći samsneho njebjeskeho 
W6tca a bratřa a sotry mjez sobu! 
A  kajke hroznosće a surowosće 
sebi mjez sobu wopokazuia! Toho- 
dła tež mjez nimi njemĕr a nje- 
spokojnosć knježitej a stajnje 
strach wćjny. Kak nuzny je  jow 
Zbožnik! Won nam přiwoła: 
Wukńće wote mnje!

Chrystus je nam wot. Boha po- 
słany k mudrosći; přetož to je 
prawa mudrosć, Boha so bojeć, 
jeho lubować a so jemu dowĕrić. 
Won je nam wot Boha tež daty 
k prawdosći; přetož přez njeho 
dostanjemy prawdosć, kotraž před 
Bohom płaći. Won je nam wot 
Boha daty k swjećenju; won sam- 
lutki dawa ći moc, tež najhłubše 
zaplećenje do hrĕcha přewinyć. 
Won je ći daty tež k wumoženju 
wot wšeho złeho, štož može će 
tyšić na zemi. —

Hrĕšnikow zbožnych činić, m6- 
žeš sej nadobniši skutk myslić? 
Što sebi tola hewak ludźo na to 
wjedźa, hdyž zakonje stworby 
wusłĕdźa a do swojeje słužby sta- 
jeja abo patenty wunamakaja, a 
stroje abo mašiny twarja, kotrež 
čłowjekej žiwjenje wo wjełe wo- 
lćža! A  što su lĕkarjo wšo nama- 
kali za strowosć čłowjestwa! Ale 
što je to wšo pornjo torau, štož je 
Chrystus činił?! Hdźež je wodaće 
hrĕchow, tam je tež žiwjenje a 
zbožnosć! Sławny stawiznar Leo- 
pold von Ranke raz praji: Jenož 
jedyn postup mamy w stawiz- 
nach, a to je zastup křesćanstwa 
do stawiznow. Křesćanstwo je 
čłowjestwu ćopłu wutrobu da- 
riło, klasiski stary wĕk bĕše 
jenož zymna rjanosć. Pycha 
a rjanosć njemožetej čłowjeka 
wutorhnyć ze zatamanstwa winy 
a wotročstwa hrĕcha. A le njeje w 
žanym druhim zbožnosć, tež njeje 
žane druhe mjeno pod njebjom 
čłowjekam date, w kotrymž 
mohli zbožni być, chiba mjeno 
Chrystusowe. Won nam mocnje 
dawa to, zo chcemy, a to, zo či- 
nimy po tym dobrym spodobanju. 
Tuž zapřimń wĕčne žiwjenje, ke 
kotremuž sy teź powołany! Kř.

A dw ent

Nĕtk durje, wrota, wotewrće, 
k wam přichadźa Knjez krasnosće; 
won z kralom wšĕch je kralestwow 
a Zbožnik chudych hrĕšnikow; 
won skića zbože, žiwjenje.
Tuž z wjesełosću wyskajće:
Budź chwaleny moj Boh, 
moj Wotčec bohaty!

(Spĕwarske čo. 8.)

spĕwa nabožna wosada w  našich 
Božich domach, a naš farar při- 
powĕda nam: „Hlej, tw6j kral 
piińdźe k tebi!“ (Mat. 21, 5.)

Haj, luby, swjaty adwentski čas 
je zaso tu.

Adwent, to rĕka přichad. Při- 
hotujemy so na přichad Knjeza, 
na hody. To wĕzo njewoznamje- 
nja, zo nĕtko, do hod, Chrystus 
njeje mjez nami. Sam nam tola 
praji: „Hlej, ja sym pola was 
wšitke dny, hač do skončenja toho 
swĕta!" (Mat. 28. 20.) A le k ho- 
dam swjećimy tćn dźeń, hdyž nam 
Boh swojeho lubeho Sjma posła, 
zo by won naše hrĕchi na so 
wzał a nas, tych hrĕšnikow, wu- 
m6hł. To je najwjetši skutk Bo-



žeje lubosće. A  tuton dar Boha, 
tuton přichad Chrysta, to je tak 
wulka wĕc, zo je nam wopraw- 
dźe jara trĕbne, zo bychmy so na 
to prawje přihotowali.

Wĕm, zo so wšitcy na hody při- 
hotujeće. Tu so pječe, tu so ku- 
puje. Maćerki maja ruce połnej 
•dźĕła. Dźĕći same chowaja nĕkajke 
malke překwapjenje před starši- 
maj a cyłe tydźenje do hod čakaja 
njesćerpliwje na hodowne wobra- 
dźenje. To je pĕkny nałožk, zo lu- 
dźo na tutym dnju křesćanskeje 
lubosće nĕkajke dariki z lubosće 
mjez sobu wumĕnjeja. A  tajke 
přihoty su zawĕsće radostne. Ale 
to njesmĕ hłowna wĕc być! Naj- 
wažniše je to nutřkowne, t<> du- 
šine dožiwjenje swjateje nocy a 
runje tak wažne je to nutřkowne 
přihotowanje na tutćn přichad 
Knjeza.

A  tohodła je swjaty adwentny 
čas tež ćichi čas, k rozpominanju 
hnujacy čas. Dyrbimy sej wulkosć 
toho swjedźenja w jeho cyłej waž- 
nosći wuwĕdomjować. Boh posćele 
nam swojeho Syna, zo by w6n, ton 
čisty, tuta bytosć bjez winy a 
hrĕchow, naše hrĕchi na so 
wzał, te hrĕchi, za kotrež popra- 
wom wĕčnu smjerć a zataman- 
stwo zasłužujemy. Přez swoju 
njewinowatu smjerć wumože tu- 
ton woprawdźity Zbožnik nas a 
daruje nam za to wĕčne žiwjenje. 
A  kak won přichadźa na tuton 
swĕt? Nic z wulkej sławu, njena- 
rodźi so w nĕkajkim bohatym pa- 
lasće, wokoło jeho kolebki njesteja 
ministrojo, diplomaća a zaposłan- 
cy, jeho narod so niewozjewja z 
hobrskej haru wulkim masam. 
Ale kak chuduški přichadźa Boži 
Syn na swĕt: w nĕkajkej hrodźi 
jako syn jednoreho ćĕsle a jedno- 
reje knježny, leži w žłobje. a wo-

koło njeho steja chudźi pastyrjo. 
Jim je tu wjesołu powĕsć wšak 
sam Boh přez swojeho jandźela 
wozjewił.

Wo wšĕm tym rozpominajće, 
lubi bratřa a sotry, a přemyslće, 
k čemu was wšitko to zawjazuje! 
Přihotujće puć Knjezej! Přihotuj- 
će so na ton wulki swjaty dźeń: 
Přińdźe kral kralow! Wotewrće 
jemu durje a wrota! Přihotujće 
so! Rjedźće a zdebće nic jenož 
swoje stwy, ale hłownje swoje 
wutroby. Wotpołožće wšitke swoje 
hrĕchi, wobroćće so, dźiće do 
sebje! Potom budźe pola was 
wĕčny adwent.

A  hišće słowčko wam, lubi star- 
ši. Přihotujće tež a hłownje swoje 
dźĕći! Je to waša wam wot Boha 
dowĕrjena winowatosć! Myslički 
wašich dźĕći zajimuja runje w 
dźensnišej dobje přejara swĕtne 
wĕcy, a dary, kotrež maja hody 
dostać, steja pola wjetšiny z nich 
w prĕdku. Wujasńće jim to, na- 
nojo a maćerje, zo to njeje hłow- 
na wĕc! Přihotujće wutroby wa-

Před dźesać łĕtami dyrbjach 
swoje prĕnje hody w Rudnych 
horach swjećić. Haj, dyrbjach! 
Přetož njebĕch tehdom po swojej 
woli tam horjeka. Moje mĕstno 
bĕ poprawom w Serbach, a radšo 
bych chcył serbsku Božu noc sobu 
swjećić. Tehdomniše statne a 
cyrkwinske knjejstwo pak bĕ hi- 
nak thcyło. Tola mjelčmy dźensa 
wo njeprawdźe zašłych časow! 
Sedźach nĕtk tam 800 m wysoko 
a čujach so w Božimaj rukomaj, 
nic w čłowskimaj. Wšako bĕ to tež 
zajimawe a dobra šula za mnje 
po Božej woli, za wĕsty čas w 
druhej krajinje z fararjom być.

šich dźĕći na přichad lubeho Zb6ž- 
nika! Waše dźĕći njejsu přemałe 
a njezrałe k tomu. Powĕdajće jim 
wo lubosći Boha a Zbćžnika! Sto 
je lubosć, to wĕ tež dospołnje 
małe dźĕćo. A  hdyž to snano tež 
njewĕ, da to zawĕsće čuje.

A  hdyž wječor po dźĕle doma 
wokoło blida sedźiće, na blidźe 
snano adwentska swĕčka a zelene 
jĕdlowe hałžki, to zaspĕwajće 
hromadźe z cyłeje wutroby:

Přińdź, Jezu, luby Zbožniko, 
ći wotewrjeju wrota so!
Ach, poj ze swojej miłosću 
a zjew nam swoju dobrotu!
Tw6j swjaty Duch njech dowjedźe 
nas do wĕčneje zb6žnosće.
Budź tebi samemu 
česć, chwalba tam a tu!

Boh požohnuj wam tutu ad- 
wentnu dobu! Hamjeń!

H. Hartel.

Prispomnjenje redakcije:
Hod^wnej wobrazaj je swojemu 

nastawkej stud. phil. H a r t e 1 -
Praski sam namolował.

Hody so přibUžowachu. Wysoki 
snĕh dawno holu a rolu přikry- 
waše. Haj wšak, wows w snopach 
hišće wonkach steješe abo — lĕ- 
pje — ležeše, zatłćčeny wot snĕ- 
howinow, a bĕrny rola hišće we 
sebi chowaše; přetož hižom wo- 
srjedź oktobra bĕ so započało snĕh 
hić, a žnĕ, kotež tam horjeka tak 
a tak jara wjele pozdźišo maja 
hač pola nas, bĕchu wosebje poz- 
dźe. Ale tajke nĕšto je horak zwu- 
čene. Haj wšak, št6ž chce tam ho- 
rjeka z burom być, t6n dyrbi być 
tam tež narodźeny. Za našich 
serbsKich burow njeby to ničo 
było!

Na jedne so w Rudnych horach 
wosebje wusteja, mjenujce na to, 
na lubozne, šwarne wašnje adwent 
a hody swjećić. K  tomu słuša 
wjele, wjele swĕčkow. Tehdom 
we wojnskim času bĕchu w6sko- 
we swĕčki žadne. Ale za adwent 
a hody bĕchu sebi jich nĕšto nalu- 
towali. A  hdyž za hodownej što- 
maj w Božim domje wosadnych 
wo swĕčki prošachmy, dostachmy 
telko, zo možachmy nĕkotre razy 
štomaj zaswĕćić. A  dale sebi na- 
twarjachu w domach swoj ho- 
downy kućik z wjele podobami a 
postawami z bibliskich stawiznow. 
Na blidźe steješe hodowna pyra- 
mida, z wjercha wisaše drohotny 
wurĕzbowany swĕčnik. K tomu 
sebi zanošowachu nam znate a

B oža  nćc w Rudnych horach



tež njeznate hodowne a adwent- 
ske spĕwy. Haj wšak, wĕmy, zo 
adwentske a hodowne nałožki 
same hiśće adwent a hody nje- 
wučinjeja. Wone su jenož wobra- 
zowy wobłuk. NajwažnLše pak je 
wobraz sam, to rĕka adwentska 
a hodowna powĕsć, zo je Chry- 
stus Jezus přišoł, hĕšnikow zbož- 
nych ćinić. A  tuta powĕsć njewot- 
wisuje wot zwonkownych waš- 
njow. To smy runje wonka we 
wojnje nazhonili. A  tola m6že 
rjany wobłuk k tomu dopomhać, 
zo wobraz bole skutkuje. Tohodla 
łubuju tak jara tute rudnohćrske 
nałožki. Sym tam horjeka wjele 
wosadnych namakał, kotrymž bĕ 
runje tute bohate adwentske a 
hodowne wašnje pućnik a pomoc 
k woprawnemu hodownemu wje- 
selu. —

Ale wo Božej nocy chcych pi- 
sać. Jako zhonich, zo woni tam 
patoržicu wječor žaneje Božeje 
nocy jako nĕśpor (Christvesper)
— kaž pola nas wšudźom — ni- 
maja, ale za to božon6cnu Božu 
mšu (Christmette) Boži dźeń 
rano w 5 hodź., woprašach so: 
„Sto da rano tak zahe kemši přiń- 
dźe, wosebje hdyž je swjaty 
dźeń!“ Wotmołwichu mi: „Knjez 
fararjo, wy budźeće widźeć!" A  ja 
widźach, zo woprawdźe rano w 
5 hodź. bĕše cyłe mĕstačko po 
puću. Cyrkej bĕ wulka, nimale 
tak wulka kaž Hodźijska. Božu 
noc pak njebĕ dosć mĕstnow. Boži 
dom bĕ přepjelnjeny. To drje je 
pola nas tež w mĕstach. Ale pře- 
myslujće sebi, to rano w 5 hodź.! 
Byšće wy to chcyli, Boži dźeń 
irano w 3 hodź. stanyć a potom 
snano hodźinu do cyrkwje bĕžeć? 
Wĕzo bĕ nĕkotry kemši, kiž he- 
wak cyłe lĕto njechodźeše. Tajkich
— kaž wšudźom — tam tež mĕ- 
jachmy! A  jim rĕkachu „Metten- 
christen". To žana rjana chwalba 
njebĕ!

Nĕtko słušeja pak do prawych 
rudnohorskich hodow jandźelojo 
a hornicy. My jich z wobra- 
zow znajemy. Boža noc tam 
w mojej prjedawšej wosadźe bĕ 
prawa Boža słužba bjez hry. 
Bĕ pak wašnje, zo při spĕwanju 
kĕrłuša „So hałžka zazeleni“ dźĕći 
w jandźelt'kej drasće přez Boži 
dom ćehniechu. Z wosebitej 
sensaciju pak bĕchu hornicy. 
Mĕjachmy tam we wosadźe to- 
warstwo ..Bergknappen - Briider- 
schaft", kotrež stare horriiske 
wašnja haieše. K  tomu słušeše tež 
to. 7.0 Božu noc rano hižom 
w 4 hodź. z hercami w drasće

starych homikow přez mĕsto ćeh- 
njechu, a po zazwonjenju na faru 
po fararja dźĕchu, kiž dyrbješe 
na čole swjatočnje sobu do Bo- 
žeho domu ćahnyć, hdźež dwaj 
jeho přewodźeštaj hač do kapal- 
nje. A  tež po kemšach dowjedźe- 
ohu hornicy duchowneho z hudź- 
bu zaso domoj.

Ja sebi myslach, zo nĕtko 
trjeba njebudźe, dopołdnja hłow- 
ne kemše mĕć. Zaso so mylach. 
Tež w 9 hodź. bĕ cyrkej połna.

Najskerje je Kordina 28. 9. 1852 
z Čĕskeje přez Krkonoše (Riesen- 
gebirge) do Wrocławja ćeknył a 
bu hižo njedźelu Rogate 1854 přez 
superintendenta Kubicu (bĕše tež 
Serb) we Wojerecach jako archi- 
diakonus zapokazany. Kordina bu 
tak naslĕdnik archidiakonusa 
Pjecha, kotryž bĕ w zastojnstwje 
we Wojerecach wumrĕł. Sym nĕt- 
ko hakle stary zešiwk Kordiny 
namakał, z kotrehož widźiš, kak 
wjele zastojnskeho dźĕła je w6n 
we Wojerecach mĕł. Tak dyrbješe 
na přikład archidiakonus hroma- 
dźe z diakonusom (třećim duchow- 
nym) hišće Bluń sobu zastarać. 
Kajke daloke puće to bĕchu! A  
tehdom hišće njebĕ žana železnica 
wot Wojerec do Blunja. Tak mĕ- 
ješe Kordina husto puće přez 
20 km w lĕće a w zymje. A  tež 
hewak bĕše słužbow dosć. We Wo- 
jerowskej cyrkwi bĕše rańša Boža 
słužba, potom nĕmska spowĕdź, 
nĕmske hłowne kemše, serbske 
hłowne kemše, serbska spowĕdź, 
serbski nyšpor a nĕmski nyšpor a 
k tomu hišće kemše w Blunju. 
Kordinu jara „swjatočnje“ při za- 
pokazanju powitachu, ale krotko 
po tym so wukopa, zo bĕše archi- 
diakonat cyle niepřihodne bydle- 
nje. Njestrowe a stuchłe rumno- 
sće bĕchu cyle přetrjebane. Kor- 
dina to tež skorži raz wyšnosći w 
Lĕhnicy. Při zapokazanju su 
znajmjeńša faru z brĕzami rjenje 
wudebili. Na tutym dnju bĕ tež 
nan Kordiny, młynk z Chwalko- 
wic w Čĕskej podla; je to tola 
znamjo, zo je derje zrozumił, čo- 
hodla jeho syn do ewangelskeje 
cyrkwje přestupi.. Dale tam sobu- 
skutkowachu farar Łahoda z 
Chołma, dudhowny Hadank z Par- 
cowa a diakonus Kopf z Wojerec. 
We Wojerecach ie Kordina wot 
1854 'hač do 1861 wostał. Prof. 
Frinta pisa, zo dyrbješe Kordina 
raz na Imišowe namołwjenje w 
Hodźiju na misionskirn swjedźe-

Tajka bĕ Boža noc w Rudnych
horach. Wosadni na wšĕm z ćĕłom 
a z dušu wisaja. Runje w ho- 
downym času so wosebje rad 
na swoje skutkowanje tam horje- 
ka dopominam. Sym w tych lĕ- 
tach — dźiwajo na přičinu swo- 
jeho přebywanja w Rudnych ho- 
rach — wĕrnosć bibliskeho hrona 
nazhonił: „Čłowjekojo su zlĕ zo 
mnu myslili, ale Boh je zo mnu 
derje myslił!" La.

nju prĕdować. Tute prĕdowanje je 
so we Wojerecach pola Kulmana 
ćišćało: Missionstwo Knjezowe
dźĕło. Prĕdowanje na serbskim 
missionskim swjedźenju w Hodźiju 
na Jana 1861 „dźeržane“. Kordina 
bu pak hižom w lĕće 1860 přez 
hrabju Curt von Einsiedel do M i-  
nakała jako farar powołany a hižo 
njedźelu Septuagesima 1861 w 
Minakale zapokazany. Potajkim 
nimam za možne, zo je hrabja von 
Einsiedel Kordinowe prĕdowanje 
w Hodźiju słyšawši tajki wulki 
zaćišć mĕł, zo je K. do Minakała 
powołał. Znajmjeńša je von Ein- 
siedel Kordinu přez Imišowe po- 
srĕdkowanje zeznał. Imiš bĕše 
tehdom mohłrjec serbski superin- 
tendent tež bjez tutoho mjena. 
Imiš je Kordinu sej přeco jako 
sprawneho přećela wažił. Po Kor- 
dinowej smjerći je tež wudowje a 
dźĕćom ze skutkom a z radu pom- 
hał. Tehdom su husto wot Woje- 
rec hač do Minakała kemšerjo 
přišli, bĕželi —  a starych na wo- 
zyčkach wožachu přez 40 km! — 
jenož, zo bychu Kordinowe prĕdo- 
wanje słyšeli. Ludźo prajachu, zo 
bĕše won z wubĕrnym prĕdarjom. 
Skoda, zo je so jenož mało zacho- 
wało z jeho prĕdowanjow. Jenož 
to, štož je so ćišćało, ie wostało: 
Rĕč na pokutnym pjatku. 26. fe- 
bruara 1869, w Minakale při po- 
hrjebje hajnika, knjeza Roberta 
Manki, kiž bu na Psowjanskich 
mjezach dźeń 21. februara skćnco- 
wany namakany, „dźeržane“, a po- 
tom ..Njewupańće z wašeho twjer- 
deho hroda. Napominařske słowo 
w času nadpada a zawjedźenja Ir- 
wingianow, prĕdował 2. njed - 
po swjatej Troiicy 1878 w Mina- 
kałskim Božim domje“ . Sekta Ir- 
wingianow ie tehdom w Minakał- 
skej wo-adźe, najskerje we Wje- 
selu, přiwisowariow namakała, 
tak zo zda so Kordinje nuzne, pře- 
ćiwo Irwingianam prĕdować. Jeho

dopokazy su wšak chĕtro słabe a 
njemoža mjĕ předswĕdčić. Za 
Kordinu je wšak nĕšto druhe waž- 
niše: Won bĕše muž praktiskeho 
dźĕla, połny energije a zmužito- 
sće. Dokelž won swoje zasady raz- 
nje zastupowaše, mĕješe tež dosć 
přećiwnikow, kaž to z proceso- 
wych aktow hišće widźimy. Mĕ-

ješe ćeže z patronom, ze šułu a 
z kantorom. To jenož jako dopo- 
kaz, zo prjedawše časy tež njejsu 
přec chwałobne byłe. Hdyž je tež 
Kordinowy row zabyty a jeho 
prĕdowanja tež, widźomne znamjo 
jeho dźĕła je wostało: Łupjanska 
cyrkej. Wo tym chcemy přichod- 
nje słyšeć. Bž.

Pokuta před 12 000 ludźimi w Koblicach pola Hodźija
• - (Skančenje)

Tež j\obłičanskemu mordarjej 
je so to stało. Dachu jemu k tomu
w ja»twj;i oosć chwiJe. Po času 
jemu s-vit_ile. —  A  nĕtko přińdźe 
na njebo njesmĕrna, najbołostni- 
ša rozkołcsc Njehodźi so wopisać, 
što je za jastwowymi durjemi wu- 
trał, što je řałosćii a płakał, kak 
je.ze. swoi.m čołom dyrił wo ja- 
stwowu ->:ĕnu. P.o’ ostnišo njem6- 
že w žanej heli być!

Sud zasudźi jeho k smjerći. To 
wšak bĕ woćakov<ać, a to tež roz- 
kały mordar h'r.a> njewočakowa- 
še. Won chcyše wumrĕć.

Wotprawjenje sta so w starych 
časach zjawnje na šibjeńcy, a sta 
so ze wšełakimi wułkimi čwilemi, 
kotrež so po ćežkosći njeskutka 
postajichu. Nanowy a maćerny 
mordar mĕješe najh6rše chosta- 
nje wočakować. —  Dźensa mysli- 
my wo tym hinak! Hdyž tež 
dźensniši staw hišće njem6že bjez 
smjertneho chłostanja być, so toła 
smjertne chłostanje njetrjebawśi 
njeporučuje, ale po možnosći spĕš- 
nej a nic w zjawnosći so wukonja.

W Stołpnjanskim jastwje je 
złostnika jeho serbski farar z Ho- 
dźija wopytał. Hdyž je tam wi- 
dźał jeho wĕrnu wulku rozkałosć, 
je so wo njeho starał. Je so z nim 
modlił, je jeho pokazał na wĕčnu 
miosć Božu, kotraž našeho Zb6ž- 
nika dła koždemu hrĕšnikej, ko- 
tremuž je jeho hrĕcha wutrobnje 
žeł, tež najwjetši hrĕch wodawa. 
— To je mordar činił, je so cyle 
poručił do Božeje miłosće z naj- 
želnosćiwišej wutrobu. A  njemy- 
sleše na ničo druheho wjace, hač 
na to, zo by sw6j žałostny nje- 
skutk trochu zarunał z tym, zo 
chce nĕtko ćerpić, štož so jemu ja- 
ko chłostanje napołoži. Wĕmy to 
wot Hodźijskeho fararja Wićaza. 
Won je jemu serbske spĕwarske 
sobu do jastwa přinjesł a je jeho 
pohrjebał z kĕrłušom, kiž tež w 
nowych ewangelskich spĕwarskich 
a to pod čisłom 701 steji:

Štož ćerpju, to sym zasłužił,

Sto morkotaš, o duša?
Złe sym kaž wodu do so pił, 
Mi hćrki keluch słuša.
Bjez ćerpjenja być njemćža 
Mjez tutym zemskim ludom 
Ci, kiž kaž ja so womaža 
Z wšelkim hrĕšnym błudom.

Rozkały mordar chcyše potaj- 
kim swoj njeskutk wotpokućić 
z tym, zo chcyše před wšitkimi 
ludźimi na zjawnej šibjeńcy wšit- 
ke čwiłe pokojnje wutrać. To tež 
je, a z toho možemy drje sudźić, 
zo bĕ jeho rozkałosć sprawna.

Cwile wšak bĕchu žałostne!
Dowjedźechu jeho zaso do Ko- 

blic na mĕsto jeho njeskutka a 
wotprawichu jeho tam.

Sta so to nimale lĕto pozdźišo, 
na dnju Pawoła wobroćenja, 
25. wulkeho r6žka, hdyž serbske

dźĕći iptači kwas swjeća. Telko 
ludźi so cyle wĕsće ženje wjace 
w Koblicach zešło njeje, kaž 
tehdy. Ze wšĕch stron z hroma- 
dami přichwatachu, zo bychu to 
widźeli. Naliči so přez 12 000 při- 
hladowarjow. Před nimi je wbohi 
hrĕšnik Jakub Ryćer sw6j nje- 
skutk zjawnje wotpokućił. —  Won 
so toho njeje wzdał, kaž rubježne 
pasmo, kiž je posłednju swĕtowu 
wojnu zawinowało. Won je swoju 
winu na so wzał a ju wotpokućił.

Połožichu jeho na krawjacu 
kožu a na njej wlečichu jeho na 
šibjeńcu. Potom jeho ze žehliwy- 
mi klĕšćemi šćipachu. Hdyž bĕše 
so to stało, jeho kosće na koło 
łamachu, doniž njebĕše pod nje- 
smĕrnymi bolosćemi wudychał.

To je přetrał, njewustawajce 
Boha prošo wo pomoc a wo wo- 
daće,

Jakub Ryćer chcyše, zo bychu 
přihladowarjo jeho wumrĕć w i- 
dźeli jako pokutneho, ponižneho 
a wĕrjaceho hrĕšnika.

To je so stało.
Snano je jeho wumrĕće nĕkot- 

rychžkuliž z tych 12 000 přihlado- 
warjow ze žohnowanjom było. A  
snano je čert, kiž chcyše jeho zni- 
čić, tola přehrał! O W.

Wjesno-cyrkwinski zjĕzd
Zo je cyrkwinske žiwjenje we 

wšeiakim nastupanju na wsach 
hinaśe hač w mĕstach, to je 
wĕste. Hižo dlĕši čas mamy toho- 
dla w našej ewangelskej cyrkwi 
tak mjenowane wj esno-cyrkwin- 
ske hibanje, za kotrež so tež my 
Serbja zajimujemy, dokelž su naše 
serbske wosady skoro wšitke 
wjesne. W oktobru zeńdźechu so 
fararjo ze wšĕch krajnych cyrk- 
wjow našeje republiki w Iłsen- 
burku w Smolinach (Harz); tež 
naše serbske wosady bĕchu zastu- 
pjene.

Naše' wsy, tež naše serbske, 
njejsu wjace tajke kaž před 15, 
30 lĕtami abo hišće prjedy. Wo- 
sebje w poslednich łĕtach je so 
wšelake přemĕnjało. To wĕzo tež 
na cyrkwinske žiwjenje skutkuje. 
Wo wšitkich problemach, kiž 
z toho wurostu, so w Iłsenburku 
rozrĕčowaše. Při tym so wosebje 
na wuznam „cyrkwinskich skut- 
kow“ za wjes pokazowaše. „Cyrk- 
winske skutki" su muske dźĕło, 
žonska słužba a młoda wosada. 
Tute cyrkwinske skutki bĕchu

tež swojich zastupnikow posłali, 
kotřiž wažnosć tutoho wosebiteho 
dźĕła na mužach, žonach a na 
młodźinje tež we wjesnych wosa- 
dach wuzbĕhowachu.

Hdyž so snano nĕkotry swĕrny 
stary Serb dźiwajo praji: „Tajke 
toła w prjedawšich časach njebĕ, 
a to tehdom tež dźĕše!“, tak ma 
sebi rozpominać, zo prjedy hinaše 
časy bĕchu, w kotrychž cyła at- 
mosfera wosebie na wsach kře- 
sćanska bĕše. Tomu pak dźensa 
wjace tak njeje! Dźensa je waž- 
ne, zo so tež w našich małych 
serbskich wosadach hdys a hdys 
mužojo, žony a młodźi ludźo zet- 
kaja a so zabĕraja z prašenjemi, 
kotrež jich wosebje nastupaju. 
Najwažniše pak je, zo so wšitcy 
zaso zjednoćeja na kemšach nje- 
dźełu dopołdnja. Přetož Boža słuž- 
ba w Božim domje je a wostanje 
hłowna wosadna zhromadźizna. 
A  cyrkwinske skutki maja na- 
dawk, našich wosadnych znowa 
wuktihłać, třeću kaznju našeho 
Knjeza swĕru dopiełnić: ,,Ty dyr- 
biš swjaty dźeń swjećić!" La.

